
AN MEABHAIRSHLÁINTE
Treoirlínte athbhreithnithe do sheirbhísí meabhairshláinte 
agus don fhoireann i ndáil le hobair i gcomhair le daoine 
ó phobail mhionlach eitneach

Téarmaí Lárnacha

Inniúlacht chultúrtha
Bíonn tionchar ag an gcultúr ar an tslí a mbreathnaímid ar ár 
sláinte. Bíonn tionchar aige ar iompar chun cabhair a lorg ó thaobh 
rochtana agus cóireála araon. Dá bhrí sin, tá sé ríthábhachtach 
go mbeidh soláthraithe seirbhíse inniúil ó thaobh cultúir de.

Luaitear mar seo a leanas sa Dara Straitéis Idirchultúrtha 
Náisiúnta um Shláinte de chuid FSS 2018 go 2023: ‘Is éard is 
inniúlacht chultúrtha ann ná an tsraith iompraíochta, dearcaí agus 
beartas sin a mhúnlaíonn cumas córais freagraí éifeachtacha a 
sholáthar in idirghníomhaíochtaí traschultúrtha.’1

Sna treoirlínte seo, úsáidtear an téarma “inniúlacht chultúrtha” 
chun tagairt a dhéanamh do dhearcadh, iompar, eolas agus 
scileanna a bhíonn ag teastáil ó ghairmithe meabhairshláinte 
chun seirbhísí meabhairshláinte atá freagrúil ó thaobh cultúir a 
sholáthar. Ní mór don inniúlacht seo aghaidh a thabhairt freisin ar 
éagothroime cumhachta agus idirdhealú institiúideach.

Mionlaigh eitneacha
Luaitear mar seo a leanas sa Dara Straitéis Idirchultúrtha Náisiúnta 
um Shláinte de chuid FSS 2018 go 2023: ‘úsáidtear an téarma 
“mionlach eitneach” den chuid is mó chun tagairt a dhéanamh 
do dhaoine daoine is baill iad de mhionlach a bhfuil daonra ag 
gabháil leis atá sainithe de réir “cine”, datha, cultúir, teanga nó 
náisiúntachta. Is gnách, sa Bhéarla, go n-úsáidtear an téarma 
“minority ethnic” in ionad “ethnic minority” i ndoiciméid Rialtais 
agus i ndoiciméid a bhfuil baint acu le hobair an chomhionannais 
chiníocha. Tá an dá théarma in úsáid go coitianta agus inghlactha 
go ginearálta.’ 2

Úsáideoirí seirbhíse
Sna treoirlínte seo, glactar leis go bhfuil dearcthaí éagsúla ann 
ar na téarmaí a úsáidtear chun cur síos a dhéanamh ar dhuine 
a úsáideann na seirbhísí meabhairshláinte. Is minic a úsáidtear 
téarmaí mar “úsáideoir seirbhíse” “an duine”, “an duine aonair” 
nó “duine a úsáideann na seirbhísí meabhairshláinte”. D’fhonn 
a bheith comhsheasmhach, beacht agus soiléir, tá an téarma 
“úsáideoir seirbhíse” roghnaithe chun críocha na dtreoirlínte seo 
agus úsáidtear é gach áit sa cháipéis seo.

Téarnamh
Sna treoirlínte seo úsáidtear an sainmhíniú ar théarnamh mar atá 
leagtha amach in A National Framework for Recovery in Mental 
Health le Feidhmeannacht na Seirbhíse Sláinte: ‘Is éard atá 
i gceist le téarnamh go bunúsach ná daoine a bhfuil fadhbanna 
meabhairshláinte acu ina saol agus na spriocanna pearsanta is 
mian leo a bhaint amach sa saol, beag beann ar na fadhbanna 
meabhairshláinte sin nó ar cé chomh dona is atá siad’.3

Cur chuige duine-láraithe
In An Fhís a Comhroinnt, an beartas náisiúnta meabhairshláinte 
nua, glactar le cur chuige duine-láraithe i gcroílár an bheartais, 
‘a ghlacann cur chuige saolré a chuireann an duine aonair i lár 
an tsoláthair seirbhíse.’4  Luaitear ann, ‘[Más] rud é go bhfuiltear 
chun cur chuige uile-rialtais duine-láraithe a bhaint amach go 
praiticiúil, beidh gá le fíorfhócas ar an gcaoi a bpleanáiltear agus 
a sheachadtar seirbhísí meabhair-shláinte.”5 I ndáil le cur chuige 
duine-laraithe i leith na meabhairshláinte, díreofar ar riachtanais 
an duine aonair agus cothromas soláthair seirbhíse a sholáthar, 
beag beann ar eitneachas. Tá na treoirlínte seo bunaithe ar an gcur 
chuige seo.

1   FSS, An Dara Straitéis Idirchultúrtha Náisiúnta um Shláinte, 2018-2023 (Baile Átha Cliath: FSS, 2018), 72.
2  Ibid., 90.
3   FSS, A National Framework for Recovery in Mental Health (Dublin: FSS, 2017), 1.
4   An Roinn Sláinte agus Leanaí, An Fhís a Comhroinnt: Beartas Meabhairshláinte do Chách (Baile Átha Cliath: Oifig an tSoláthair, 2020), 9.
5   Ibid., 20.

Buíochas
Ba mhaith le hAthchóiriú Meabhair-Shláinte agus an Coimisiún Meabhair-Shláinte 
aitheantas a thabhairt don tacaíocht a fuarthas le linn athbhreithniú na dtreoirlínte 
seo. Ba mhaith linn buíochas a ghabháil le gach úsáideoir seirbhíse agus gach 
soláthraí seirbhíse a ghlac páirt sa chomhairliúchán, ar chabhraigh a gcomhairle agus 
a léargais luachmhara leis an leagan nuashonraithe seo de na treoirlínte a mhúnlú. 
Ár mbuíochas le baill an choiste stiúrtha um mionlaigh eitnigh, go háirithe le Diverse 
Cymru a tháirg Sraith Straitéisí Inniúlachta Cultúrtha de chuid Athchóiriú Meabhair-
Shláinte, a raibh tionchar aige ar an nuashonrú seo freisin. Ar deireadh, gabhaim 
buíochas leis na balleagraíochtaí d’Athchóiriú Meabhairshláinte a thug tacaíocht agus 
treoir ríthábhachtach i dtaca leis na treoirlínte seo.

Brollach

Tagann pobail mhionlach eitneach in Éirinn ó raon cúlraí eitneacha agus cultúrtha, lena gcuimsítear 
éagsúlacht shaibhir de taithí, de scileanna, de dhearctaí agus den chruthaitheacht. Tá sé tábhachtach go bhfreastalaíonn na 
seirbhísí meabhairshláinte in Éirinn ar an daonra iomlán, lena n-áirítear daoine aonair ó ghrúpaí mionlach eitneach. Tá oibleagáid 
ar Éirinn, ar aon dul le conarthaí idirnáisiúnta um chearta an duine6, sláinte grúpaí mionlaigh a chosaint le cláir spriocdhírithe.

I mí na Nollag 2016 d’fhoilsigh an Coimisiún Meabhair-Shláinte (MHC) agus Athchóiriú Meabhair-Shláinte (MHR), i gcomhpháirtíocht, 
treoirlínte do sheirbhísí meabhair-shláinte agus don fhoireann, ar oibriú le daoine ó phobail mhionlaigh eitneacha. Bhí na treoirlínte 
bunaithe ar staidpháipéar an MHR roimhe seo ar mhionlaigh eitneacha agus an meabhairshláinte, a seoladh in 2014.

In 2021, chuaigh an Coimisiún Meabhair-Shláinte, i gcomhpháirtíocht arís le hAthchóiriú Meabhair-Shláinte, chun na treoirlínte a 
nuashonrú. Bhí an próiseas comhairliúcháin ar siúl ó Mheitheamh - Lúnasa 2021. Chuimsigh sé cur chuige modhanna measctha 
ag baint úsáid as meascán de mhodhanna cáilíochtúla, chun aiseolas a bhailiú ó úsáideoirí seirbhíse agus soláthraithe araon, 
chomh maith le hanailís ar aiseolas scríofa ó ghrúpaí páirtithe leasmhara. Toisc go bhfuil sé mar aidhm ag na treoirlínte seirbhísí 
meabhair-shláinte agus baill foirne meabhair-shláinte a chur ar an eolas faoin mbealach is fearr le cúram a sholáthar do dhaoine 
aonair ó mhionlaigh eitneacha, tá an doiciméad athbhreithnithe seo múnlaithe ag moltaí ón gcomhairliúchán.

Mar thoradh ar an aiseolas ón gcomhairliúchán cuireadh leagan níos giorra ar fáil, a bhfuil sé beartaithe dó a bheith níos éasca le 
húsáid dóibh siúd atá ag obair ar líne tosaigh an tsoláthair seirbhíse. Is pointe tagartha úsáideach é freisin do bhainisteoirí san earnáil 
maidir le soláthar seirbhísí. Sna treoirlínte athbhreithnithe, leantar leis na bunréimsí téamacha a sonraíodh in eagrán 2016. Tá cuid 
bhreise ann freisin maidir le hacmhainní úsáideacha i ndáil le gach téama, lena dtugtar treoir maidir le hábhar léitheoireachta breise.

I measc na moltaí bhí:

1 Ba cheart treoirlínte 2016 a nuashonrú agus 
athruithe idirthréimhseacha ar bheartas 
an Rialtais agus forálacha na gconarthaí 
idirnáisiúnta ó daingníodh iad a chur leo.

2 Treoirlínte a fhorbairt a mbeidh sé níos éasca 
iiad a úsáid.

3 Ba cheart do MHC agus MHR iarrachtaí a 
mhéadú chun feasacht a ardú ar na treoirlínte 
agus chun iad a scaipeadh.

4 Ní mór béim láidir a chur sna treoirlínte 
athbhreithnithe ar an ngá atá le hinfheistíocht a 
dhéanamh i seachadadh seirbhísí agus tacaíocht 
mheabhair-shláinte atá íogair ó thaobh an 
chultúir de, agus ar an ngá leis sin a aithint.

In 2021, tháirg MHR an  
tSraith Straitéisí um Inniúlacht 
Chultúrtha, ar doiciméad 
praiticiúil é don fhoireann 
a oibríonn sna seirbhísí 
meabhairshláinte. Tá an 
tSraith Straitéisí um Inniúlacht 
Chultúrtha mar bhonn leis na 
treoirlínte leasaithe seo.7

6    Comhthionól Ginearálta na Náisiúin Aontaithe International Convention on the Elimination of All Forms of Racial Discrimination, an 21 Nollaig 1965, United Nations, 
Treaty Series, imleabhar. 660, lch. 195.

7    Athchóiriú Meabhairshláinte, Sraith Straitéisí um Inniúlacht Chultúrtha: Treoir phraiticiúil do ghairmithe meabhairshláinte, do sheirbhísí meabhairshláinte agus don 
fhoireann mheabhairshláinte maidir le hobair i gcomhair le pobail mhionlaigh eitneacha in Éirinn (2021) www.mentalhealthreform.ie

Comhthéacs in 2021 - an fáth a bhfuil na treoirlínte seo ag teastáil uainn?

Tá athrú tagtha ar an gcomhthéacs ón am ar fhoilsíodh na treoirlínte den chéad uair in 2016. Tá athrú tagtha ar an gcomhthéacs 
mar gheall ar an aitheantas agus an dul chun cinn atá tagtha ar ghluaiseachtaí ar nós Black Lives Matter, chomh maith le beartas 
nua um meabhairshláinte in Éirinn a fhoilsiú, agus an tionchar a bhí ag an bpaindéim COVID-19. Sa chomhairliúchán agus sa 
léirbhreithniú ar an litríocht, léirítear an tábhacht, atá ag dul i méid, atá i gceist le seirbhísí meabhairshláinte atá íogair ó thaobh 
cultúir a sholáthar sa timpeallacht nua seo.

Tá an céatadán de dhaonra na hÉireann a chuimsítear le mionlaigh eitneacha ag dul i méid.8 Fuarthas amach i nDaonáireamh 
2016 gurbh ionann mionlaigh eitneacha agus 17.8% de dhaonra na hÉireann.9 D’aithin an Rialtas Lucht Siúil na hÉireann 
go foirmiúil mar ghrúpa eitneach ar leith i mí an Mhárta 201710, agus is ionann é sin agus 0.7% den daonra gnáthchónaitheach.11 
In 2019, d’fhógair an Phríomh-Oifig Staidrimh go ndéanfaí athbhreithniú ar an gceist ar ghrúpa eitneach don chéad daonáireamh 
eile, lena mbeifear ag iarraidh dul i ngleic leis an gceist maidir le tearcthuairisciú ar ghrúpaí mionlaigh eitneacha in Éirinn.12

Aithnítear go forleathan go ndéantar seirbhísí in Éirinn a dhearadh 
agus a fhorbairt ar bhealach lena léirítear cultúr an tromlaigh. Tá 
roinnt bacainní ar dhaoine aonair is baill de ghrúpaí mionlaigh 
eitneacha maidir le rochtain a fháil ar sheirbhísí meabhairshláinte 
in Éirinn, rud a fhágann go bhfuil éagothroime ann i ndáil le rochtain 
agus torthaí. Tá sé tábhachtach a thabhairt faoi deara nach bhfuil 
grúpaí ó phobail mionlaigh eitneacha aonchineálach; d’fhéadfadh 
na constaicí a bhíonn le sárú ag na pobail éagsúla seo an-difriúil 
ag brath ar an ngrúpa ar leith agus ar an duine ar leith atá i gceist.

In ainneoin an méadú atá tagtha ar an líon daoine ó mhionlaigh 
eitneacha sa daonra agus go bhfuil na bacainní sin aitheanta, níor 
glacadh go leor beart chun feabhas a chur ar an gcaoi a gcuirtear 
seirbhísí sláinte agus cúraim shóisialta ar fáil don ghrúpa daoine seo, 
chun a chinntiú go bhfreastalaítear ar a gcuid riachtanas ar bhealaí 
atá oiriúnach ó thaobh cultúir. Dearbhaíodh an easpa dul chun 
cinn seo sa léirbhreithniú ar an litríocht agus sna comhairliúcháin 
a rinneadh mar chuid de nuashonrú na dtreoirlínte seo. Maidir 
leis an easpa dul chun cinn maidir le deimhniú go bhfuil seirbhísí 
meabhairshláinte inniúil go cultúrtha agus deartha go hiomchuí 
do dhaoine ó mhionlaigh eitneacha, tá sé sin i gcoinne moltaí atá 
sna beartais náisiúnta um meabhairshláinte Fís don Athrú, agus an 
beartas a tháinig mar chomharba leis, An Fhís a Chomhroinnt, a 
foilsíodh in 2020.

Leagtar béim sa dá bheartas ar a thábhachtaí atá sé cúram sláinte 
atá oiriúnach don chultúr a sholáthar chun freastal ar riachtanais 
úsáideoirí seirbhíse ó phobail éagsúla ó thaobh cultúrtha agus ó 
phobail mionlaigh eitneacha araon.

Moltar go sonrach, i Moladh 61  
de An Fhís a Chomhroinnt:

‘Ba cheart do FSS 
seachadadh tacaíochtaí 
meabhairshláinte 
ilghnéitheacha agus inniúla 
cultúrtha a uasmhéadú ar 
fud na seirbhísí go léir.’ 13

8    www.cso.ie
9    Chun teacht ar anailís níos cruinne ar na huimhreacha, féach: Alish Hannigan et al., ‘Ethnicity recording in health and social care data collections in Ireland: where 

and how is it measured and what is it used for?’, Int J Equity Health (2020) 19, 2, Table 3 Ethnic or cultural background Census of the Population 2016.
10   Is é toradh na hoibre seo Straitéis nua Náisiúnta maidir le Cuimsiú an Lucht Siúil agus na Romach: An Roinn Dlí agus Cirt agus Comhionannais, An Straitéis nua 

Náisiúnta maidir le Cuimsiú an Lucht Siúil agus na Romach, 2017-2021 (Baile Átha Cliath: Oifig an tSoláthair, 2017). www.justice.ie
11   www.cso.ie
12   www.cso.ie Faoi láthair, tá moill ar an Daonáireamh, go dtí Aibreán 2022.
13  An Fhís a Chomhroinnt, 63.

Cur chuige trasnachais a ghlacadh

Cur chuige i leith feimineachais agus cúiseanna sóisialta is ea an trasnachas. Is é an Dr. 
Kimberlé Crenshaw a chum an téarma seo, agus tagraíonn sé do theoiric faoi ‘priosma chun 
féachaint ar an gcaoi a n-oibríonn cineálacha éagsúla éagothroime le chéile, mar aon, go minic, 
agus a dhéanann an scéal níos measa dá chéile dá réir.’14 Cabhraíonn sé linn tuiscint a fháil ar 
an tionchar a bhíonn ag tacair éagsúla féiniúlachta ar rochtain ar chearta agus ar dheiseanna. I 
gcomhthéacs chur i bhfeidhm na dtreoirlínte seo, ba cheart go mbeadh cleachtóirí ar an eolas go 
bhfuil eispéiris éagsúla ag gach duine atá bunaithe ar ghnéithe dá bhféiniúlacht lena n-áirítear 
cine, inscne, aicme sóisialta, eitneachas, claonadh gnéasach, creideamh, aois, chomh maith le 
cineálacha eile féiniúlachta.

14   www.time.com

Treoir
don fhoireann agus do sheirbhísí meabhairshláinte
Tá sé i gceist go mbeadh na treoirlínte seo oiliúnach do sheirbhísí meabhair-shláinte ar leibhéal straitéiseach agus chun comhairle 
phraiticiúil a sholáthar do ghairmithe meabhairshláinte ina gcuid oibre. Léiríonn struchtúr na dtreoirlínte athbhreithnithe an rún 
seo. Chomh maith leis na tagairtí ar fud na moltaí, cuirtear tagairtí úsáideacha ar fáil ag deireadh gach rannáin le haghaidh 
tuilleadh léitheoireachta.

Meas ar chultúir, agus ar chreidimh 
agus luachanna éagsúla
Ba chóir go mbeadh meas ag seirbhísí agus baill foirne meabhair-
shláinte ar chreidimh agus ar luachanna éagsúla daoine ó phobail 
mhionlaigh eitneacha, agus go gcuirfí cúram agus cóireáil ar fáil ar 
bhealach a chuireann creidiúintí den sórt sin san áireamh. Tá gá le 
caidreamh measúil, comhbhách idir daoine a úsáideann na seirbhísí 
meabhairshláinte agus iad siúd a sholáthraíonn iad.15

Maidir le seirbhísí meabhairshláinte, 
ba cheart dóibh:

• Oiliúint a chur ar fáil do gach ball foirne a oibríonn 
le daoine a bhfuil deacrachtaí meabhairshláinte 
acu i réimse an fhrith-idirdhealaithe agus na 
hinniúlachta cultúrtha.

• Coincheapa agus creidimh cultúrtha i ndáil le 
forbairt agus seachadadh pleanála um chúram 
aonair/téarnamh a chur san áireamh. 16 17

• Dearbhuithe a thabhairt nár cheart glacadh 
le drochmheas nó leithcheal de chineál ar 
bith arna dhéanamh ag an bhfoireann. Ba 
cheart bearta sonracha a chur i bhfeidhm 
chun idirdhealú i seirbhísí meabhair-shláinte 
a laghdú. D’fhéadfadh go n-áireofaí leis seo 
gníomhartha ar nós daoine aonair ar bhaill iad 
de phobail mhionlaigh eitneacha a fhostú agus 
oideachas a chur ar phobail áitiúla chun díriú ar 
an stiogma agus an leithcheal.

Maidir le ghairmithe 
meabhairshláinte, ba cheart dóibh:

• A aithint gur dearadh agus forbraíodh seirbhísí 
meabhair-shláinte ar bhealach lena léirítear 
cultúr tromlaigh, is bealach a bhféadfadh 
claonadh cultúrtha a bheith mar thoradh air. 
Mar shampla, comharthaí a bheith i mBéarla 
agus i nGaeilge amháin, gan aon seomra urnaí, 
uirlisí caighdeánacha measúnaithe a léiríonn an 
cultúr ceannasach, srl, a bheith ann.

• Aitheantas a thabhairt don ról atá ag an 
gcreideamh agus ag cleachtais sláinte cultúrtha 
ina saol féin, agus i saol daoine aonair atá ag 
lorg seirbhísí.18

• A aithint go bhféadfadh dearcadh éagsúil 
a bheith ag pobail mionlaigh eitneacha ar 
mheabhairshláinte agus mar sin go mb’fhéidir 
nach n-aithneoidh siad a n-eispéiris ar an 
mbealach céanna.

15   Faoi Dhualgas na hEarnála Poiblí um Chomhionannas agus Cearta an Duine, luaitear, in Alt 42(1) den Acht fá Choimisiún na hÉireann um Chearta an Duine agus 
Comhionannas, (2014): 
42. (1) Déanfaidh comhlacht poiblí, le linn dó a fheidhmeanna a chomhlíonadh, aird a thabhairt ar an ngá atá ann— 
(a) an t-idirdhealú a dhíchur, (b) comhionannas deiseanna agus córa dá fhoireann agus do na daoine dá soláthraíonn sé seirbhísí a chur chun cinn, agus (c) cearta 
an duine atá ag a chomhaltaí, a fhoireann agus na daoine dá soláthraíonn sé seirbhísí a chosaint.

16   Frederick T L Leong agus Zornitsa Kalibatseva. Cross-cultural barriers to mental health services in the United States. Cerebrum: the Dana forum on brain science 
imleabhar 2011 (2011): 5. Le fáil ag: www.ncbi.nlm.nih.gov/pmc/

17   An Coimisiún Meabhair-Shláinte, Creat Tacaíochta um Breithiúnas, Leagan 5.1 (Baile Átha Cliath: An Coimisiún Meabhair-Shláinte, Eanáir 2020), Rialachán 15,  
Plean Cúraim Aonair. Le fáil ag: www.mhcirl.ie

18   Tá tuairimí sonracha tugtha ag Coiste na NA ar Chearta Eacnamaíochta, Sóisialta agus Cultúir maidir leis an gceart chun sláinte do dhaoine ó ghrúpaí imeallaithe. 
Luaitear i dTrácht Ginearálta 14: “Ní mór do gach saoráid, earra agus seirbhís sláinte meas a léiriú ar an eitic leighis agus a bheith oiriúnach ó thaobh cultúir de, i.e. 
ómós do chultúr daoine aonair, mionlach, daoine agus pobail…”.

Tacaíochtaí cumarsáide agus teanga
Aithníodh cumarsáid mar bhacainn shuntasach do dhaoine ó phobail mhionlaigh eitneacha, chun rochtain a fháil ar sheirbhísí 
meabhairshláinte agus chun fanacht leo. Ba cheart go n-aithneodh seirbhísí agus baill foirne meabhair-shláinte na riachtanais 
chumarsáide agus cúnaimh teanga atá ag daoine ó phobail mhionlaigh eitneacha, faisnéis a sholáthar ar bhealaí atá inrochtana, 
agus seirbhísí ateangaireachta cuí a sholáthar nuair is gá. Luaitear, i gCaighdeán 5.1.3 de Chreat Cáilíochta an Choimisiúin 
Mheabhair-Shláinte ‘gur cheart do sheirbhísí meabhair-shláinte faisnéis a sholáthar ar bhealaí atá inrochtana do dhaoine ó 
ghrúpaí mionlaigh eitneacha’.19 Sa Dara Straitéis Idirchultúrtha Náisiúnta um Shláinte FSS, 2018–2023, leagtar amach Cuspóir 
Straitéiseach 1, ‘Eolas a sholáthar ar bhealaí atá inrochtana, freagrúil ó thaobh cultúrtha’ i Sprioc 1.20

Maidir le seirbhísí meabhairshláinte,  
ba cheart dóibh:
• A chinntiú go bhfuil an fhoireann ar an eolas go bhfuil 

sé de fhreagracht ar gach ball foirne a sholáthraíonn 
cúram d’úsáideoirí seirbhíse a leibhéal tuisceana 
agus a gcumas cumarsáide a mheas.

 • A chinntiú go dtuigeann daoine aonair ó phobail 
mhionlaigh eitnigh conas rochtain a fháil ar sheirbhísí 
meabhairshláinte, ar a roghanna cóireála, agus ar 
conas a meabhairshláinte a chothabháil agus a 
bplean cúraim aonair a leanúint.

• A aithint gur chóir an riachtanas seirbhísí 
ateangaireachta a chur san áireamh i bplean cúraim/
téarnaimh an duine. Nuair a dheimhníonn ball foirne 
go bhfuil ateangaire ag teastáil, tá sé tábhachtach é 
sin a thaifeadadh i nótaí cáis an othair.21

• A chinntiú go bhfuil an fhoireann go hiomlán ar an 
eolas agus go bhfuil oiliúint orthu maidir le seirbhísí, 
beartais agus nósanna imeachta cúnaimh teanga  
a úsáid.

• Úsáid ateangairí cáilithe agus oilte a éascú chun 
tacú leis an gcumarsáid. Ba cheart oiliúint a chur ar 
ateangairí i ndáil leis an inniúlacht chultúrtha.

• A chinntiú go bhfuil beartais i bhfeidhm ionas nach 
spreagtar baill teaghlaigh (lena n-áirítear leanaí  
agus/nó cúramóirí) ateangaireacht a dhéanamh do 
na daoine aonair a bhfuil rochtain acu ar sheirbhísí,  
agus ionas nach n-éilítear orthu amhlaidh a 
dhéanamh. Níor cheart go mbeadh ar leanaí,  
go háirithe, gníomhú sa cháil seo.

• Ábhar scríofa tacúil, inrochtana a sholáthar i raon 
teangacha, formáidí agus meán éagsúla. Ba cheart 
go gcomhlíonfadh ábhair na riachtanais chumarsáide 
i ngach suíomh sa tseirbhís mheabhair-shláinte.

Maidir le ghairmithe 
meabhairshláinte, ba cheart dóibh:

• A chur in iúl d’úsáideoirí seirbhíse go bhfuil sé 
de cheart acu ateangaire a fháil chun cabhrú 
leis an gcumarsáid. Ba chóir a chur in iúlgo 
soiléir nach bhfuil aon chostas ar an othar 
agus go socróidh an fhoireann an teangaire 
(ní gá don úsáideoir seirbhíse é seo a 
dhéanamh). Is féidir leis an úsáideoir seirbhíse 
an ateangaire arna shannadh a úsáid nó a 
dhiúltú.22

• Bíodh ar an eolas go leanfar le comhairliúchán 
a bhaineann le húsáid ateangaire níos 
faide ná gnáthchoinne. Ba cheart am breise 
a leithdháileadh le haghaidh sin nuair a 
dhéantar ceapacháin.23

• Acmhainní a chur ar fáil ar an láthair chun 
cumarsáid a éascú do dhaoine aonair a bhfuil 
lagú orthu mar gheall ar riocht nó stádas 
míochaine athraitheach (m.sh., acmhainní 
cumarsáide méadaithe agus malartacha, nó 
áiseanna agus seirbhísí cúnta).24

19   MHC, Creat Cáilíochta: Seirbhísí Meabhair-Shláinte in Éirinn (Baile Átha Cliath: MHC, 2007), 38.
20   An Dara Straitéis Idirchultúrtha Náisiúnta um Shláinte, 11.
21   FSS, On Speaking Terms: Good Practice Guidelines for HSE Staff in the Provision of Interpreting Services, (Baile Átha Cliath: FSS, 2009), 10.
22   Ibid.
23   Ibid.
24   An Coimisiún Comhpháirteach, Advancing Effective Communication, Cultural Competence and Patient-and Family-Centered Care: A Roadmap for Hospitals  

(Oakbrook Terrace, IL: An Comh-Choimisiún, 2010), 10.

Rochtain ar sheirbhísí meabhairshláinte

Luaitear i gCaighdeán 5.1.1 de Chreat Cáilíochta an Choimisiúin 
Mheabhair-Shláinte: ‘Déanann an tseirbhís mheabhairshláinte an 
comhionannas maidir le rochtain a fháil ar sheirbhís a dhearbhú, 
beag beann ar inscne, stádas pósta, stádas teaghlaigh, claonadh 
gnéasach, reiligiún, aois, míchumas, eitneachas an úsáideora 
seirbhíse, nó ar cibé is ball é nó í den Lucht Siúil nó d’aicme 
shóisialta ar leith’.25 Is é Sprioc 1 den Dara Straitéis Idirchultúrtha 
Náisiúnta FSS um Shláinte, 2018 - 2023 ná ‘Feabhas a chur ar 
inrochtaineacht seirbhísí d’úsáideoirí seirbhísí ó chúlraí eitneacha, 
cultúrtha agus creidimh éagsúla’26.

Ba cheart go bhfeabhsódh 
seirbhísí meabhairshláinte 
inrochtaineacht ar sheirbhísí 
meabhairshláinte do dhaoine ó 
phobail mhionlaigh eitneacha

Maidir le seirbhísí meabhairshláinte,  
ba cheart dóibh:
• An comhionannas a chinntiú do gach duine aonair 

maidir le rochtain a fháil ar sheirbhísí, beag beann 
ar eitneachas an duine, lena n-áirítear daoine den 
Lucht Siúil.

• Aghaidh a thabhairt ar aon bhacainní ar rochtain a 
fháil ar sheirbhísí, idir bacainní braite agus fíora arna 
n-aithint le taighde in Éirinn, ar nós an stiogma, an 
mímhuiníne, agus an claonadh.

• Feasacht ar a gcuid seirbhísí a mhéadú trí fhaisnéis a 
scaipeadh i mBéarla agus i dteangacha ábhartha eile 
trí roinnt bealaí lena n-áirítear seisiúin agus fóraim 
chlóite, closamhairc nó faisnéise pobail. Ba cheart 
faisnéis a scaipeadh ar ghrúpaí cultúrtha éagsúla sna 
háiteanna seo a leanas, ach gan a bheith teoranta 
do: lialanna dochtúirí áitiúla; ospidéil; ionaid phobail; 

áiteanna adhartha; scoileanna; leabharlanna; agus 
áiteanna cruinnithe eile a mheastar a bhaineann go 
sonrach le grúpaí mionlaigh eitneacha.27

• Comh-éascaíocht a dhéanamh ar chomhairliúcháin/
grúpaí fócais piar-threoraithe, nuair is féidir. Leis 
seo, áireofar comhairliúcháin le grúpaí pobail chun 
riachtanais mheabhairshláinte daoine is baill de 
ghrúpaí mionlaigh eitneacha a aithint.

• Rochtain ar chúram meabhairshláinte a fheabhsú 
do dhaoine aonair ó phobail mhionlaigh eitneacha 
trí naisc a bhunú le soláthraithe seirbhíse eile. Mar 
shampla, ba cheart go mbeadh prótacail shoiléire 
ann le haghaidh cumarsáide idir soláthraithe 
príomhúla (lena n-áirítear cleachtais DT) agus 
soláthraithe meabhairshláinte tánaisteacha.

25   MHC, An Creat Cáilíochta: Seirbhísí Meabhair-Shláinte in Éirinn, 38.
26   FSS, An Dara Straitéis Idirchultúrtha Náisiúnta um Shláinte (Baile Átha Cliath: FSS, 2018), 11.
27   Multicultural Mental Health Australia, National Cultural Competency Tool (NCCT) For Mental Health Services (Parramatta, NSW: Multicultural Mental Health Australia, 

2010).

Molann Teaghlaigh, Cairde, Cúramóirí agus Tacadóirí 
(FFCS) rannpháirtíocht agus tacaíocht

agus/nó óna bpobal. Tá sé bunúsach do sheirbhísí leibhéal an 
oideachais mheabhair-shláinte i dteaghlaigh agus i bpobail a 
aithint, agus conas a d’fhéadfadh sé seo tionchar a imirt ar an duine 
aonair ina gcinnteoireacht.29

Ina theannta sin, cosúil le gach daonra agus teaghlach, b’fhéidir 
gur mhaith le duine ó mhionlach eitneach a dteaghlach a bheith 
páirteach ina chúram meabhairshláinte nó ina téarnamh.

Cé nach luaitear grúpaí mionlaigh eitneacha go sonrach ann, 
leagtar amach i nDoiciméad Treorach um Théarnamh Teaghlaigh 
FSS, 2018 - 2020 ag Tacú le ‘Creat Náisiúnta um Théarnamh i 
Meabhairshláinte 2018-2020’, sásraí do rannpháirtíocht teaghlaigh 
sa téarnamh.28 Ní mór do sheirbhísí meabhairshláinte tuiscint a fháil 
ar an ngaol idir daoine aonair ó ghrúpaí mionlaigh eitneacha agus 
a dteaghlaigh, a bpobal, seirbhísí níos leithne, agus an tsochaí 
freisin. D’fhéadfadh tionchar suntasach a bheith ag dinimic den sórt 
sin ar thoilteanas an duine rochtain a fháil ar sheirbhísí, chun dul 
i mbun cúraim agus/nó chun fanacht faoi chúram. D’fhéadfadh sé 
sin a bheith mar gheall ar an tuiscint a bheadh ag an teaghlach 
nó ag an bpobal ar mheabhairshláinte. D’fhéadfadh sé tarlú freisin 
mar gheall ar imní faoi easpa tacaíochta nó tuisceana ó bhaill den 
teaghlach, nó eagla roimh leithcheal nó leithlisiú ón teaghlach 

Ba chóir go gcuirfeadh seirbhísí 
meabhairshláinte deiseanna ar fáil do 
rannpháirtíocht teaghlaigh/tacadóirí 
agus tacaíocht do dhaoine aonair ó 
phobail mhionlaigh eitneacha.

Maidir le seirbhísí meabhairshláinte, 
ba cheart dóibh:

• Daoine aonair ó ghrúpaí mionlaigh eitneacha, 
FFCS, agus baill den phobal a bheith páirteach 
i bpleanáil, feabhsú agus athbhreithniú ar chláir 
agus ar sheirbhísí ar bhonn leanúnach.

• Beartais agus nósanna imeachta a fhorbairt 
chun freastal ar riachtanais chultúrtha daoine ó 
mhionlaigh eitneacha agus a FFCS, lena n-áirítear 
róil agus oibleagáidí.30  Ba chóir é seo a léiriú sa 
phleanáil um chúram aonair/théarnamh.

• Rannpháirtíocht rialta a chinntiú le tacadóirí 
meabhairshláinte agus grúpaí mionlaigh eitneacha 
sa phobal, chun tacaíochtaí tathanta a fheabhsú 
do dhaoine ó phobail mhionlaigh eitneacha.31

Maidir le ghairmithe 
meabhairshláinte, ba cheart dóibh:

• Bain úsáid as oibrithe sláinte pobail nuair is 
féidir. Is féidir le hoibrithe sláinte pobail úsáid 
na seirbhísí meabhair-shláinte a mhéadú, 
go háirithe ag daoinea raibh tráma orthu. Is 
gnách go mbíonn oibrithe sláinte pobail ina 
mbaill de phobail mhionlaigh eitneacha atá 
oilte chun tacaíocht, comhairleoireacht agus 
faisnéis a sholáthar. Féadfaidh spriocanna 
éagsúla a bheith ag gabháil leo, agus leis 
na hidirghabhálacha a ghabhann leo, amhail 
rochtain ar sheirbhísí a mhéadú nó eolas a 
bhaineann le sláinte a mhéadú.32

28   FSS, Family Recovery Guidance Document 2018 - 2020 Supporting ‘A National Framework for Recovery in Mental Health 2018-2020’ (Baile Átha Cliath: FSS, 2018)
29  MHR, Sraith Straitéisí um Inniúlacht Chultúrtha, 51.
30  NCCT, Standard 4.3.
31  Soláthraíonn Caighdeáin Náisiúnta CLAS SAM treoir do sheirbhísí maidir le tacadóirí othar nó ombudsman a cheapadh.
32   Richard F. Mollica, et al., ‘The Mental Health Challenges of Immigration’ in Thornicroft, G. Szmukler, G., Mueser, K. agus Drake, R. (eag.), Oxford Textbook of 

Community Mental Health (Nua-Eabhrac: Oxford Community Press, 2011).

Oiliúint d’fhoirne meabhairshláinte

Aithnítear i Straitéis Idirchultúrtha Náisiúnta FSS um Shláinte, 2007 - 
2012 gur tosaíocht í oiliúint foirne i réimsí an fhrith-idirdhealaithe agus na 
hinniúlachta cultúrtha. Luaitear inti, ‘is bunphrionsabal den Straitéis í an 
oiliúint idirchultúrtha cuí agus an tacaíocht chuí don fhoireann...’33 Luaitear 
sa Dara Straitéis Idirchultúrtha Náisiúnta FSS um Shláinte freisin go bhfuil 
‘tiomantas eagraíochtúil do gach gné de shláinte idirchultúrtha ag teastáil 
chun tacú le baill foirne a bhfuil an t-eolas agus na scileanna riachtanacha 
faighte acu trí oiliúint.’34

Ba chóir go mbeadh an fhoireann 
mheabhairshláinte feasach, oilte, go mbeadh 
taithí acu agus go mbeadh siad eolasach 
chun freastal ar riachtanais chúraim daoine 
ó phobail mionlaigh eitneacha.

Maidir le seirbhísí meabhairshláinte, 
ba cheart dóibh:
• Beartais a fhorbairt maidir le hearcú foirne ó phobail 

mhionlaigh eitnigh trí straitéisí a chur i bhfeidhm 
chun ceannaireacht agus baill foirne ilghnéitheacha 
a earcú, a choinneáil agus a chur chun cinn ag gach 
leibhéal den tseirbhís, is gníomh a léireoidh tréithe 
déimeagrafacha na bpobal sa réimse seirbhíse.

• Oiliúint a fhorbairt i gcomhairle le húsáideoirí 
seirbhísí mionlaigh eitneacha.

• Monatóireacht agus measúnú a dhéanamh ar 
oiliúint, scileanna agus eolas na foirne i réimse  
na hinniúlachta cultúrtha.

• Déan an t-oideachas agus an oiliúint a chuirtear  
ar fáil dá bhfoireann a mheas.

• Meastóireachtaí iar-oiliúna foirne a fhorbairt ar 
éifeachtacht agus ar fheidhmiú na hoiliúna in 
inniúlacht chultúrtha.

• Inniúlacht chultúrtha a ionchorprú i  
meastóireachtaí foirne.

• A chinntiú go n-áirítear i mbeartais agus cleachtais 
bhainistíochta acmhainní daonna tagairtí 
freagrúlachta cultúrtha i gcuir síos ar phoist, in 
athbhreithnithe feidhmíochta agus i cuir chun cinn.35

• A Chinntiú go ndéantar córais chumarsáide 
inmheánacha chun faisnéis agus sonraí 
éagsúlachta cultúrtha a roinnt a fhorbairt, 
a chothabháil agus a athbhreithniú go 
tréimhsiúil.36

• A chinntiú go bhfaigheann ateangairí an  
oiliúint chuí san inniúlacht chultúrtha.

Maidir le ghairmithe 
meabhairshláinte, ba cheart dóibh:
• Go gcuirfear na hacmhainní agus na 

tacaíochtaí riachtanacha ar fáil dóibh chun 
cúram meabhairshláinte a sholáthar atá inniúil 
ó thaobh cultúir de. Áirítear leis seo oiliúint a 
sholáthar don fhoireann chun a bhfreagracht 
chultúrtha a fheabhsú.

• Páirt a ghlacadh i bhForbairt Ghairmiúil 
Leanúnach chun a gcuid scileanna agus  
eolas a fheabhsú agus iad ag obair le  
daoine ó phobail mhionlaigh eitneacha.

33   FSS, An Dara Straitéis Idirchultúrtha Náisiúnta um Shláinte, 2007-2012 (Baile Átha Cliath: FSS, 2008), 9.
34   An Dara Straitéis Idirchultúrtha Náisiúnta um Shláinte, 72.
35   Department of Health, Cultural Responsiveness Framework: Guidelines for Victorian Health Services, (Victoria: Department of Health, 2009), Standard 6.1.
36   Ibid.

Measúnú, athbhreithniú agus 
faireachán leanúnach

Cé gur sainaithníodh gur saincheist í in 2016, tá fianaise an-teoranta 
ar fáil faoi leitheadúlacht deacrachtaí meabhairshláinte i measc 
daoine ó phobail mhionlaigh eitneacha in Éirinn.37 Agus aghaidh á 
tabhairt ar an riachtanas seo i nDara Straitéis Sláinte Idirchultúrtha 
an FSS, tá sé mar chuspóir straitéiseach faoi Sprioc 4 ‘A oibriú i dtreo 
bailiú sonraí, monatóireacht agus meastóireacht ar ardchaighdeán 
a fhorbairt chun bonn fianaise a thógáil i ndáil le sláinte mionlaigh 

eitneacha agus cleachtas atá bunaithe ar fhianaise a áirithiú.’38 Ina 
staidéar ar neamhionannais sláinte san Eoraip, molann Forster 
et al. aghaidh a thabhairt ar an mbearna i sonraí maidir le sláinte 
imirceach, trí úsáid a bhaint as cur chuige trasnachais mar ‘fo-
thacair den daonra – lena n-áirítear inscne, stádas imirceach, agus 
eitneachas—is minic a dhéantar meastóireacht ar leithlis orthu.’39

Ba chóir do sheirbhísí meabhair-
shláinte tabhairt faoi mheastóireacht 
agus féinmheasúnú córasach, 
lena chinntiú go bhfuiltear ag 
freastal go himleor ar riachtanais 
mheabhairshláinte daoine is baill  
de ghrúpaí mionlaigh eitneacha.

Maidir le seirbhísí meabhairshláinte, 
ba cheart dóibh:

Measúnuithe eagraíochtúla a dhéanamh 
lena chinntiú go gcuireann siad cúram ar fáil 
ar bhealach atá inniúil ó thaobh an chultúir 
de. Ar na bealaí sainiúla ar féidir é seo a 
chur i gcrích, áirítear:

• Measúnú eagraíochtúil nó iniúchadh cultúrtha a 
sheoladh ag baint úsáide as uirlisí measúnaithe 
inniúlachta cultúrtha agus teanga atá ann cheana 
féin, chun measúnú a dhéanamh ar bheartais, 
nósanna imeachta agus cleachtais struchtúracha 
atá ann cheana. Is féidir leis na huirlisí seo treoir 
a sholáthar chun cinneadh a dhéanamh cibé 
an bhfuil na struchtúir agus na próisis lárnacha 
(m.sh. feidhmeanna bainistíochta, rialachais, 
córas seachadta, agus feidhmeanna caidrimh 
custaiméirí) i bhfeidhm is gá chun seachadadh 
seirbhíse atá inniúil ó thaobh cultúrtha a sholáthar.

• Deiseanna oiliúna a sholáthar nuair a aithnítear 
riachtanais.

• Torthaí ó mheasúnuithe a úsáid chun acmhainní 
atá ann cheana a aithint e.g. baill foirne 
dátheangacha a d’fhéadfaí oiliúint a chur orthu 
le bheith ina ateangairí, caidrimh atá ann cheana 
féin le heagraíochtaí pobalbhunaithe. Is féidir 
le measúnuithe freisin béim a leagadh a laigí 
e.g. easpa comharthaíochta aistrithe nó oiliúint 
in inniúlacht chultúrtha, deiseanna chun creat 
struchtúrach na heagraíochta a fheabhsú, an 
cumas aghaidh a thabhairt ar inniúlacht chultúrtha 
agus teanga i gcúram, athbhreithniú a dhéanamh 
ar an ráiteas misin, earcú daoine ó chultúir 
éagsúla i bpoist bheartais agus bhainistíochta.

• Tar éis an mheasúnaithe, pleananna 
leordhóthanacha a ullmhú chun seirbhísí 
atá inniúil go cultúrtha a fhorbairt. Ba cheart 
measúnuithe leanúnacha ina dhiaidh sin a bhunú 
chun faireachán a dhéanamh ar dhul chun cinn 
na seirbhíse maidir le hinniúlacht chultúrtha a 
chur i bhfeidhm agus ba cheart a bpleananna 
straitéiseacha a bheachtú dá réir.

37   Ailish Hannigan, et al., Ethnic Minority Health in Ireland—Co-creating knowledge (EMH-IC): a participatory health research protocol, l BMJ Open (2018): 1-7, 2.   
www.bmjopen.bmj.com

38   FSS, An Dara Straitéis Náisiúnta um Shláinte Idirchultúrtha, 35.
39  Timon Forster, et al., Health Inequalities in Europe: Setting the Stage for Progressive Policy Action (Baile Átha Cliath agus an Bhruiséil: FEPS/TASC, 2018), 73.

Measúnú, athbhreithniú agus  
faireachán leanúnach

Maidir le seirbhísí meabhairshláinte, 
ba cheart dóibh:

Sonraí déimeagrafacha a bhailiú 
agus a chothabháil chun riachtanais 
mheabhairshláinte daoine ó phobail 
mhionlaigh eitneacha sa réimse seirbhíse  
a mheas. Ar na bealaí sainiúla ar féidir é  
seo a chur i gcrích, áirítear:

• Sonraí a bhailiú go luath i.e. ag tráth ligin isteach. 
I measc na gcineálacha faisnéise atá le bailiú 
tá: cine; eitneachas; náisiúntacht; tír dhúchais; 
cumas Béarla a labhairt; teanga nó teangacha 
eile seachas Béarla is féidir a labhairt; teangacha 
labhartha/scríofa nó modh cumarsáide roghnaithe; 
aois; inscne; claonadh gnéasach; féiniúlacht 
inscne; ioncam; oideachas; eolas faoin gceart 
chun seirbhísí ateangaireachta; iarraidh ar, agus/
nó úsáid, seirbhísí ateangaire; stair cóireála; stair 
leighis; sonraí toraidh (cineál seirbhíse, úsáid, fad 
fanachta); sástacht na gcliant.

 Ba cheart go gcomhlíonfadh gach modh bailithe 
agus stórála sonraí an reachtaíocht ábhartha um 
chosaint sonraí (An tAcht um Chosaint Sonraí, 
2018) agus na Rialacháin Ghinearálta maidir le 
Cosaint Sonraí.

• Uirlisí bailithe caighdeánacha a úsáid agus sonraí 
a stóráil i bhformáid leictreonach chaighdeánach.

• Oiliúint sonraí agus meastóireacht leanúnach a 
sholáthar don fhoireann.

Acmhainní Áisiúla
1. Meas ar chultúir, agus ar chreidimh 

agus luachanna éagsúla
 Athchóiriú Meabhairshláinte, Sraith Straitéisí um 
Inniúlacht Chultúrtha: Treoir phraiticiúil do ghairmithe 
meabhairshláinte, do sheirbhísí meabhairshláinte agus 
don fhoireann mheabhairshláinte maidir le hobair i 
gcomhair le pobail mhionlaigh eitneacha in Éirinn (2021) 
www.mentalhealthreform.ie

IHREC, Hidden Versus Revealed Attitudes: A List 
Experiment on Support for Minorities in Ireland (2020) 
www.ihrec.ie

2. Tacaíochtaí cumarsáide agus teanga
An Coimisiún Meabhair-Shláinte, Faisnéis d’Othair Ar  
fáil i 9 dTeanga, i scríbhinní agus mar chomhaid fuaime.  
www.mhcirl.ie

An Ghníomhaireacht Náisiúnta um Litearthacht d’Aosaigh 
(NALA) Obair Beartais i ndáil le Litearthacht um Shláinte 
ww.nala.ie

Acmhainní Ilteangacha FSS agus Faisnéis Aistrithe,  
www.hse.ie

3. Rochtain ar sheirbhísí meabhairshláinte
Advisory Group on the Provision of Support including 
Accommodation to Persons in the International Protection 
Process, Report of the Advisory Group on the Provision 
of Support including Accommodation to Persons in the 
International Protection Process, (Rialtas na hÉireann, 
2020).

Akidwa, Let’s Talk: Mental Health Experiences of  
Migrant Women (2020).

Cairde, Pathways to Being Well. Treoir Meabhairshláinte 
do Mhionlaigh Eitneacha in Éirinn (2016). ar fáil in ocht 
dteanga 
www.cairde.ie

INAR, Racism and Mental Health: What We Know About 
How Racism Impacts Mental Health (2019), (Baile Átha 
Cliath: ENAR Ireland, 2019) 
www.inar.ie

Spunout, Mental health support for ethnic minorities in 
Ireland, 
www.spunout.ie

4. Molann Teaghlaigh, Cairde, Cúramóirí 
agus Tacadóirí (FFCS) rannpháirtíocht 
agus tacaíocht
Athchóiriú Meabhairshláinte, My Voice Matters (2019) 
www.mentalhealthreform.ie

Seirbhísí Meabhairshláinte FSS: Treoir do Theaghlach, 
do Chúramóirí agus do Thacadóirí (2018) 
www.hse.ie

5. Oiliúint d’fhoirne meabhairshláinte
Clár Ríomhfhoghlama FSS um Fheasacht Idirchultúrtha  
www.hse.ie

6. Measúnú, athbhreithniú agus 
faireachán leanúnach
An Institiúid Taighde Eacnamaíochta agus Sóisialta, 
Diverse Neighbourhoods: An analysis of the Residential 
Distribution of Immigrants in Ireland (2019) 
www.esri.ie

https://www.mentalhealthreform.ie/cultural-competency/
https://www.ihrec.ie/documents/hidden-versus-revealed-attitudes-a-list-experiment-on-support-for-minorities-in-ireland/
https://www.mhcirl.ie/what-we-do/mental-health-tribunals/information-patients
http://www.nala.ie/policy/nalas-policy-work-in-health-literacy/
http://www.hse.ie/eng/about/who/primarycare/socialinclusion/about-social-inclusion/translation-hub/multilingual-resources-and-translated-material/
https://cairde.ie/pathways-to-being-well-mental-health-guide-for-ethnic-minorities-in-ireland/
https://inar.ie/racism-and-mental-health/ 
http://www.spunout.ie/mental-health/getting-help/mental-health-support-for-ethnic-minorities-in-ireland
https://www.mentalhealthreform.ie/my-voice-matters/
https://www.hse.ie/eng/services/list/4/mental-health-services/mentalhealthengagement/family-carer-and-supporter-guide/
https://www.hse.ie/eng/about/who/primarycare/socialinclusion/intercultural-health/intercultural-awareness-elearning-programme.html
https://www.esri.ie/publications/diverse-neighbourhoods-an-analysis-of-the-residential-distribution-of-immigrants-in


Athchóiriú Meabhairshláinte
Athchóiriú Meabhairshláinte,
Teach Chúil Raithin,
Sráid Chúil Raithin,
Baile Átha Cliath 7
D07 E8XF

Fón: 01 874 9468
Ríomhphost: info@mentalhealthreform.ie
www.mentalhealthreform.ie

Uimhir Charthanachta: 19958. RCN 20078737

An Coimisiún Meabhair-Shláinte
An Coimisiún Meabhair-Shláinte,
Malartán Waterloo,
Bóthar Waterloo,
Baile Átha Cliath 4,
D04 E5W7

Fón: 01 636 2400
Ríomhphost: info@mhcirl.ie
www.mhcirl.ie

